
Xülasə: Əsasən, abituriyentlərə və yuxarı sinif şagirdlərinə kömək məqsədilə yazılmış bu 

məqalə DİM-in kimya fənni üzrə IV qrupa qəbul proqramına uyğun olaraq, 

“Nitrat turşusu” mövzusunun ardıcıl şəkildə izahına həsr edilmişdir. Məqalədə 

nitrat turşusunun həm turşuların ümumi xassələrinə uyğun xarakteristikası, həm 

də özünəməxsus xüsusi xassələri, tətbiqi müasir təsəvvürlərlə sistemli şəkildə 

şərh olunmuşdur. 

 

Açar sözlər: nitrat turşusu, azot, ammonyak, azot-monooksid, azot-dioksid, metallar, 

qeyri-metallar, nitratlar, reduksiya məhsulları, aktivlik. 

 

 

Nitrat turşusu HNO3 birəsaslı qüvvətli oksigenli turşudur. Nitrat turşusunda 

azotun valentliyi IV, oksidləşmə dərəcəsi isə  +5-dir. HNO3
  molekulunda semi-

polyar rabitə olduğundan, onun elektron quruluşunda oktet nəzəriyyəsi ödənilir 

(sxemdəki 5-ci formul). HNO3
  molekulunun quruluş formulu aşağıdakı kimidir: 

 
          HNO3

  molekulunun quruluşu yuxarıda göstərilən 4 formada (1) – (4) ifadə 

oluna bilər; (4) formulu (1) və (3) formulları arasında rezonans (orta) formul 

adlanır və göstərir ki, dörd elektron azot və iki oksigen atomu arasında paylanan 

delokallaşmış ümumi elektron buludu əmələ gətirir: 

            HNO3
  molekulunda semipolyar rabitə vardır: 

 
 

Və ya: 

                  
 

Və ya: 

 

 
 

          Alınması:  
         a) Sənayedə nitrat turşusunu bir neçə mərhələdə alırlar. Birinci mərhələdə 

ammonyakın katalitik oksidləşməsindən azot-monooksid alınır. İkinci mərhələdə 

azot monooksidin oksidləşməsindən azot-dioksid əmələ gəlir. Üçüncü mərhələdə 

isə azot-dioksid oksigen və suyun qarşılıqlı təsirindən nitrat turşusuna çevrilir:  

 
       b) Labaratoriyada nitrat turşusunun bərk halda götürülmüş duzlarına qatı 

sulfat turşusu ilə təsir etdikdə (zəif qızdırmaqla) nitrat turşusu alınır. Məsələn: 

NaNO3(bərk) + H2SO4(qatı)  HNO3 + NaHSO4 

          Fiziki xassələri. Təmiz HNO3 kəskin iyli rəngsiz mayedir (boğucu və qıcıq-

landırıcı iyə malikdir). Su ilə istənilən nisbətdə qarışır. İşıqda azacıq da olsa, 

qonur rəngli NO2 qazının alınması ilə nəticələnən parçalanmaya məruz qaldığına 

görə açıq sarı rəngli olur. 

          Kimyəvixassələri. Nitrat turşusu həm birəsaslı oksigenli turşuların xarakter 

xassələrinə, həm də özünəməxsus xüsusiyyətlərə malikdir (qatılığından asılı 

olaraq).  Belə ki; 

          I. Duru nitrat turşusu turşulara xass olan xassələrə malik olub, əsasi- və 

amfoter oksidlərlə, bütün əsaslarla, bəzi duzlarla (özündən zəif turşusunun duzları 

ilə) reaksiyaya daxil olur; qüvvətli elektrolit kimi suda məhlulda ionlarına praktiki 

olaraq, tamamilə dissosiasiya edir.  

Məsələn: 

CuO + 2HNO3 → Cu(NO3)2 + H2O 

ZnO + 2HNO3→ Zn(NO3)2 + H2O 

KOH + HNO3 → KNO3 + H2O 

K2CO3 + 2HNO3 → 2KNO3 + H2O + CO2↑ 

K2SiO3 + 2HNO3 →2KNO3 + H2SiO3↓ 

 HNO3  ↔ H+ + NO3
– 

          Nitrat turşusu işığın və temperaturun təsirindən tədricən parçalanır: 

4HNO3  4NO2↑ + O2↑ + 2H2O 

          Lakin metallarla və bəzi qeyri-metallarla onun reaksiyası xüsusi xarakter 

daşıyır və bu reaksiyalarda HNO3 oksidləşdirici olur (istənilən qatılıqlı HNO3 

qüvvətli oksidləşdiricidir). Nitrat turşusunun oksidləşdiricilik qabiliyyəti  HNO3
  

molekulundakı azot  atomunun yüksək oksidləşmə dərəcəsinə malik olması ilə 

əlaqədardır.  

          Nitrat turşusunun metallarla qarşılıqlı təsiri metalın aktivliyindən, tempera-

turdan və turşunun qatılığından asılı olaraq, müxtəlif reduksiya məhsullarının 

alınmasına gətirir və heç bir halda H2 alınmır və oksidləşdirici rolunu N+5 ifadə 

edir və o, şəraitdən asılı olaraq, -3 – minimum oksidləşmə dərəcəsinə qədər (+5-

dən +4, +3, +2, +1, 0, -3-ə kimi) reduksiya oluna bilər (cədvəl). Bunu sxematik 

olaraq, aşağıdakı kimi ifadə etmək olar (metal aktiv, turşu isə duru olduqca, 

azotun reduksiyası daha dərin olur: N+5 → ... N-3-ə qədər): 

 

Me +  HNO3 → Me(NO3)x + H2O + qaz↑ və ya NH4NO3 

                               Burada x – Me metalının valentliyidir.  

Cədvəl 
Nitrat turşusu - HNO3 

Duru nitrat 

turşusu 
 

Qatı nitrat turşusu 

Az- və orta 

aktivli me-

tallarla (Al-

dan sonrakı)  

Me-ın aktiv-

lik  sırasında 

Al-a qədər-

ki Me-larla 

və Sn, Fe ilə 

Qələvi- və 

qələvi-tor-

paq Me ilə 

Az- və orta 

aktivli me-

tallarla (Al-

dan sonrakı) 

Al,  Cr, Fe 

ilə  

NO əmələ 

gətirir 

N2 əmələ 

gətirir 

N2O əmələ 

gətirir 

NO2 əmələ 

gətirir 

Aşağı tem-

peraturda 

passivləşdirir 

Metalların aktivlik sırası: 

Li, Rb, K, Ba, Sr, Ca, Na, Mg, Al - aktiv metallar  

Mn, Zn, Cr, Fe, Co, Ni, Sn, Pb, - orta aktivli metallar  

(H), Cu, Hg, Ag, Pt, Au – az aktiv (passiv) metallar  

          Hər üç sırada soldan sağa doğru gəldikcə, aktivlik, reduksiyaedicilik azalır. 

Al,  Cr, Fe soyuq və qatı nitrat turşusu ilə ümumiyyətlə, reaksiyaya girmir və 

HNO3 onları passivləşdirir. Bu metallarla HNO3 yalnız güclü qızdırdıqda reak-

siyaya girə bilər və ağzı açıq qabda NO2 alınar: 

Fe    +   6HNO3 (qatı)     Fe(NO3)3   +   3NO2  +   3H2O 

 Al   +   6HNO3 (qatı.)     Al(NO3)3   +   3NO2  +   3H2O 

          Beləliklə, yuxarıdakı cədvəldə verilənləri aşağıdakı kimi ümumiləşdirmək 

olar: 

          a) Aktiv Me+HNO3 (duru)→ Me(NO3)x+H2O+N2 və ya  NH4NO3 

          b) Orta aktiv Me+HNO3 (duru)→ Me(NO3)x+H2O+N2 və ya N2O 

          c) Cu (Hg və Ag)+HNO3 (duru)→ Me(NO3)x+H2O+NO 

          d) Aktiv Me+HNO3 (qatı) → Me(NO3)x+H2O+N2Ovə ya  NO 

          e) Orta aktiv Me+HNO3 (qatı)→ Me(NO3)x+H2O+NO və ya NO2 

          f) Cu (Hg və Ag)+HNO3 (qatı)→ Me(NO3)x+H2O+NO2 

           

Pt və Au isə nitrat turşusu ilə ümumiyyətlə, reaksiyaya girmir. Bu metallar yalnız 

zərhəldə (və ya çar arağı) - HNO3 + 3HCl həll olur: 

 

HNO3 + 3HCl + Au  → AuCl3 + NO + 2H2O 

 

          Qeyd etmək lazımdır ki, çox duru nitrat turşusu qələvi- və qələvi-torpaq 

metalları ilə və maqneziumla ammonyak - NH3 əmələ gətirir (HNO3
  molekulun-

dakı azot atomu maksimal dərəcədə reduksiya olunur).  

Məsələn: 

8Na + 9HNO3 → 8NaNO3 + NH3 + 3H2O 

 

          Əgər turşu artıq götürülərsə, ammonyakın yerinə ammonium-nitrat əmələ 

gələr (reaksiyada alınan NH3 nitrat turşusunun artığında həll olar).  

Məsələn: 

4Ca + 10HNO3 → 4Ca(NO3)2 + NH4NO3 + H2O 

 

           Duru nitrat turşusu aktiv metallarla reaksiyaya daxil olduqda azot ayrılır. 

Məsələn:  

10Na + 12HNO3 →10NaNO3 + N2 + 6H2O 

         Ca və Mg istənilən qatılıqlı nitrat turşusu ilə (çox duru turşudan başqa) N2O 

verir:  

10HNO3  + 4Ca → 4Ca(NO3)2 +  2N2O↑ + 5H2O 

 

          Bir məqamı da qeyd etmək lazımdır ki, nitrat turşusunun metallarla qarşı-

lıqlı təsirindən, praktikada demək olar ki, HNO3-ün bütün   reduksiya məhsulları 

(maddələr qarışığı) alınır, lakin onlardan biri (cədvələ uyğun olaraq) daha çox 

üstünlük təşkil edir. Məsələn, dəmir qatı və isti HNO3 ilə qarşılıqlı təsirdə 

olduqda, turşunun qatılığından asılı olaraq, müxtəlif qazlar qarışığı alınır. 

          Nitrat turşusunun metallarla reaksiyalarını aşağıdakı sxemilərlə də  ifadə 

etmək olar: 

 

 
          Məsələn: 

4Ca + 10HNO3 (qatı) → 4Ca(NO3)2 + N2O↑ + 5H2O 

Cu + 4HNO3 (qatı) → Cu(NO3)2 + 2NO2↑ + 2H2O 

3Cu + 8HNO3 (duru)  →3Cu(NO3)2 + 2NO↑ + 4H2O 

Fe + 4HNO3(qatı)   Fe(NO3)3 + NO↑ + 2H2O  

        

   Axırıncı reaksiya ağzı bağlı qabda gedərsə, NO alınar. Əgər qabın ağzı 

açıqdırsa, son nəticədə qonur rəngli NO2 qazı alınır; çünki, ilkin reaksiyada alınan 

NO qazı dərhal havadakı oksigenlə NO2-yə oksidləşir: 2NO + O2→2NO2 

          Fe, Cr, Ni, Al metalları yalnız qızdırdıqda qatı nitrat turşusu ilə reaksiyaya 

daxil olur. 

          Nitrat turşusu bəzi qeyri-metallarla da reaksiyaya girir. Bu reaksiyalarda 

3HNO3 adətən, NO və NO2-yə kimi reduksiya olunur, qeyri-metallar isə onlara 

uyğun olan müvafiq turşulara və ya oksidə (əgər turşu davamsızdırsa) oksidləşir. 

Məsələn, B, S, P, C qatı nitrat turşusu ilə reaksiyaya daxil olduqda NO2 qazı 

ayrılır və qeyri-metallara uyğun gələn turşular alınır: 

 

B + 3HNO3  H3BO3 + 3NO2↑   

S + 6HNO3  H2SO4 + 6NO2↑ + 2H2O 

P + 5HNO3  H3PO4 + 6NO2↑ + H2O 

C + 4HNO3  CO2 + 4NO2↑ + H2O 

          

Susuz nitrat turşusu çox güclü oksidləşdiricidir. Onun ağ və qırmızı fosforla 

reaksiyası çox şiddətlə gedir (ağ fosforla reaksiya çox vaxt partlayışla baş verir): 

 

5HNO3  +  P → H3PO4 + 5NO2 +  H2O 

5HNO3 + 3P  +  2H2O → 3H3PO4 + 5NO 

         

  Qatı nitrat turşusu yodu da oksidləşdirir: 

 

10HNO3   +   I2  →   2HIO3   +   10NO2   +   4H2O 

 

          Qatı nitrat turşusu, həmşinin, bəzi mürəkkəb maddələri (sulfidləri, fosfid-

ləri, yodidləri, Fe2+ birləşmələrini və s.) də oksidləşdirir. Bu zaman azot NO2-yə 

qədər reduksiya olunur, qeyri-metallar - onlara uyğun gələn turşulara və ya oksid-

lərə, metallar  isə daha davamlı oksidləşmə dərəcəsinə qədər oksidləşir.  

Məsələn: 

2HNO3     +   SO2  →   H2SO4     +   2NO2 

6HNO3   +   HI   →  HIO3   +   6NO2   +   3H2O 
2HNO3     +   H2S     →  S    +    2NO2   +   2H2O 

2HNO3     +   H2S        H2SO4    +    2NO2   +   2H2O 

8HNO3     +    CuS   →   CuSO4    +   8NO2    +   4H2O 

4HNO3     +    FeS   →   Fe(NO3)3  +   NO    +   S    +   2H2O 

          

 Qatı nitrat turşusu bəzi üzvi maddələrlə də reaksiyaya daxil olur. Məsələn, qatı 

nitrat turşusu: 

           - zülallarla da reaksiyaya girərək, narıncı-sarı rəng əmələ gətirir (ksanto-

protein reaksiyası). Bu, tərkibində benzol nüvəsi olan zülalların təyini reaksi-

yasıdır. 

          - metanın qatı nitrat turşusu ilə reaksiyasından nitrometan alınır. Bu 

reaksiya Konovalov reaksiyası adlanır: CH4 + HNO3 →CH3NO2 + H2O 

        -toluolla reaksiyadan 1-metil-2,4,6-trinitrotbenzol  əmələ gəlir 

        - fenolun nitrat turşusu reaksiyasından 2,4,6-trinitrofenol və ya pikrinturşusu 

alınır: 

        -benzol nitrat turşusu ilə reaksiyaya daxil olduqda nitrobenzol alınır: 

 

C6H6 + HNO3 → C6H5NO2 + H2 

 

 

Mövzuya aid çalışmalar 

 

1.  Reaksiya üçün hansı ifadələr doğrudur:   

3Hg+8HNO3 → 3Hg(NO3)2 +2NO+4H2O 

I.8 mol HNO3 duz almağa sərf olunur; II.6 mol HNO3 duz almağa sərf olunur; III. 

6 mol HNO3 reduksiya olunur; IV. 8 mol HNO3 reduksiya olunur 

2.Hansı birləşmələr ancaq əsasi xassəlidir: 1.CH3NH2  2.NH3   3.   H2O 

3.Hansı birləşmələr turşu xassəlidir: 1. NH3  2.H2O  3.NH2CH2COOH 

4.Duzların suda məhlulunun elektrolizi zamanı anodda O2 hansı maddədən alınır: 

1. AgNO3 2. Ca(NO3)2 3. KNO3  4. Cu(NO3)2 

5.Maddələrin suda məhlulunun elektrolizi zamanı katodda H2 hansı maddədən 

alınır: 

1. NaNO3  2. Cu(NO3)2  3. KNO3  4. AgNO3 

6. Hansı duzların suda məhlulu neytral xassəlidir və elektrolizi zamanı katodda 

yalnız H2 alınır: 1. HgNO3 2. Ca(NO3)2 3. KNO3  4. Cu(NO3)2 

7. Çevrilmələr sxemini tamamlayın. Hansı reaksiyada azot oksidləşdiricidir: 

NH3→NO→NO2 HNO3→NO2 

I        II           III            IV 

8. Hansı reaksiyada azot həm oksidləşdirici,həm də reduksiyaedicidir: 

l.NO2+H2O→              ll.NO+O2→          lll.Na+HNO3→    lV.NO2+Na2CO3→ 

9. Hansı maddə termiki parçalandıqda azot həm oksidləşdirici, həm də 

reduksiyaedici olur: 

1.NH4NO3  2. HNO3  3.AgNO3  4.KNO3  5. Ca(NO3)2 

10. 0,5 mol Cu(NO3)2 həll edilmiş məhlula neçə mol Fe(NO3)3 əlavə etmək 

lazımdır ki, məhlulda NO3
- ionlarının sayı 6,02·1024 olsun? Hər iki duz üçün 

α=100% 

11. (NH4)2HPO4 ,NH4NO3 və (NH4)2SO4 üçün hansı ifadələr doğrudur? 

1.qələvi məhlulu ilə reaksiyaya daxil olur ; 2.qızdırdıqda NH3 və turşu alınır; 

3.bütün turşularla reaksiyaya girirlər; 4.qələvi metal duzları ilə reaksiyaya girirlər; 

5.zəif elektrolitlərdir 

12. Na2CO3 + NO2 → X+NaNO2 +CO2    reaksiya tənliyini əmsallaşdırın və X-ı 

müəyyən edin. 

13. Sxemdəki reaksiya tənliklərini tamamlayın: 

 
14. Duzların parçalanmasından neçə cür mürəkkəb maddə alınar: 

1. HgNO3 2. Ca(NO3)2 3. KNO3  4. Cu(NO3)2 

15. 100 l havada     neçə litr NH3-ü tam yandırmaq olar (havada 21% O2 var) ? 

16. Hansı reaksiyaların qısa ion tənliyi H+ + OH- → H2O kimi deyil? 

1. (NH4)2SO4 + Ba(OH)2 →                    2.NaOH + H2SO4 → 

3. Ba(OH)2 + HNO3 →                           4.Ca(OH)2 + H2CO3 → 

17. X metalının bir molu maksimum 40 q oksigen birləşdirərək oksid əmələ 

gətirir.Bu elementin nitratının formulu necə olar? 

18. Hansı reaksiyanın məhsullarını qızdırdıqda ilkin maddələr alınmır: 

1.NaOH +NO2→  2.NH3+HCl  3.NO2+H2O+O2→ 

19. Hansı maddənin parçalanmasından  3 ədəd mürəkkəb maddə alınır: 

l.NH4NO3  ll.(NH4)2CO3  lll.NaNO3  lV.AgNO3 

20. (NH4)2HPO4, NH4NO3 və (NH4)2SO4 üçün hansı ifadələr doğru deyil: 

1.gübrə kimi tətbiq edilir;   2.qüvvətli elektrolitlərdir; 3. qızdırdıqda NH3 və 

müvafiq  turşu alınır. 

21. İki qeyri-metaldan ibarət duzun formulunu yazın və adlandırın. 

22. Azot və hidrogen qarışığının reaksiyası zamanı həcminin 6 l   azalması baş 

verib. Neçə litr qaz qarışığı reaksiyaya daxil olub? 

23. Ammonyak və oksigen qarışığının 35 litri tam reaksiyaya daxil olaraq azot 

qazı və su əmələ gətirir.İlkin qarışıqda neçə litr oksigen olmuşdur (n.ş)? 

24. Artıq miqdarda götürülmüş duru nitrat turşusunun misə təsirindən alınan qazın 

tam oksidləşməsi üçün 4.48 l oksigen (n.ş) sərf olunmuşdur. Reaksiyaya neçə 

qram mis daxil olmuş-dur? Ar(Cu)=64. 

25. 224 l azotdan (n.ş) neçə kq 60%-li nitrat turşusu məhlulu almaq olar? 

Mr(HNO3)=63. 

Н.А.Акперов 

Разъяснение тема «Азотная кислота» абитуриентам 

 

РЕЗЮМЕ 

 

Данная статья, написанная в основном в помощь абитуриентам, посвя-щена 

последовательному объяснению темы «Азотная кислота» в соответ-ствии с 

программой приема в IV группу по химии. В статье характеристика азотной 

кислоты, а также ее специфические свойства и применение систе-матически 

осмыслены с учетом современных представлений. 

 

 

Ключевые слова: азотная кислота, азот, аммиак, оксид азота, диоксид азота, 

металлы, неметаллы, нитраты, продукты восстановления, 

активность. 

 

 

N.A. Akbarov 

Explanation of the topic “Nitric acid” to applicants 

 

SUMMARY 

 

This article, written mainly to help applicants, is devoted to a consistent 

explanation of the topic "Nitric acid" in accordance with the program for admission to the 

IV group in chemistry. In the article, the characteristics of nitric acid, as well as its 

specific properties and application, are systematically comprehended, taking into account 

modern concepts. 

 

 

Key words: nitric acid, nitrogen, ammonia, nitric oxide, nitrogen dioxide, metals, non-

metals, nitrates, reduction products, activity. 

 

 

 

 

 

 

 

 

 

 

 

  


